
 
 
 
 
 

 
 10تر 1 له :د پاڼو شمیره

 german.de-maqalat@afghan  ئسره اړیکه ټینگه کړله موږ  ښت تاسو همکارۍ ته رابولي.  په دغه پتهنپه درافغان جرمن آنلاین 

 ئهیله من یو خپله لیکنه له رالیږلو مخکې په ځیر و لولـ، دلیکنې د لیکنیزې بڼې پازوالي د لیکوال په غاړه ده : یادونه
 
 
 
 
 

AFGHAN GERMAN ONLINE 
http://www.afghan-german.com 
http://www.afghan-german.de  
 

ً نظر افغان جرمن آنلاین یعق ،مسئوولیت متن و شکل بدوش نویسندۀ مضمون میباشد دهٔ نویسنده لزوما
 نمی باشد

 
 

 ۱۳/۱۲/۲۰۲۳        پښتو ژباړه: رحمت آریا
 

 ژورنال ويیجغراف - خيیتأر - اسيید افغانستان س
 شپږم ټوک

 
 برخه ېپرله پس ۳۰۹

 کابل
 ختیځې –او د افغانستان سویل 

 ایدیت: 
 ډاکټر لودویگ آدمک

 

AKADEMISCHE DRUCK- u. VERLAGSANSTALT 

GRAZ – AUSTRIA 

1985 
 

اروپایي  –د علیاحضرتې دوهم کنډک، د بنگال  )ځواک څخه جوړ وو: څلور اروپایي کنډکونه: ۀ د برید کتار له دغـ "

د بریگیدیر سیل تر بولنې  (لسم کنډکۀ د علیاحضرتې د د یارلسم پلي سپک ځواک کنډک او د علیاحضرتې اووکنډک، 

لاندې، د ډگرمن دني تر مشرۍ لاندې پرمختگ چې  بریدمن ستیوارت او د استحکام ډله ورسره ملگرې وه په چټکۍ 

ه لارې چې یوه گبندي ودانۍ وه وه تــېــر سول، معبر لۀ سره له دروازې تــېــره سوه، دوی په دروازې کې دننه د یو

اړخ څخه د سړي مخې ته هرشی راڅرگندول؛ دې چارې دا خبره لا سختوله چې په ښارگوټی کې دننه ۀ معبر له یوۀ دغـ

د ژغورنې او تیښته لاره دې څوک ومومي. دا ډله له لږ مقاومت سره مخامخ سوه؛ د دښمن یوې ډلې کله چې په کتار کې 

انقطاع چې په دروازه کې د ډېــران پر مخ د خاپوړو د سختوالي له کبله رامنځته سوې وه، ولیدله یو ناڅاپه برید وکړ یوه 

ـې وارخطا سول. ئـې ټپیان کړل چې په دې سره بریگیدیر او نور کسان ئـې وکړل ؛ ډېــر کسان ئاو د تورو گوزارونه 

سو؛ والي او سرداران په داسې ۀ دې پسې کوم منظم مقاومت رامنځته نـ دا تورې وهونکي بیرته په شا وتمبول سول او په

ـې چې ولیدل زموږ کتار په دروازه کې مخ خلاصی ئیو ناڅاپي برمختگ زښت ډېــر حیران او هک پک سول او کله 

م د دوی او ډزې مو کولې، دوی له خپلو افرادو سره تیښته وکړه حتی په بالاحصار کې میشت گاریزیون هۀ ځای ونیو

 تیښتې ته په کتنې، تیښته وکړه. 

ـې پرمختگ ئــې ډزې پیل کړې چې په کوڅو او سړکونو کې ئد افغانانو ډلو خپلو کورونو ته پناه یوړله او کتار باندې 

ـې یو شمــېــر تلفات رامنځته سول. د ورځې د رڼا له ئ؛ یوه گډه وډه او تیت او پرکه جگړه ونښتله او په ترڅ کې ۀ کاو

لومړي څرک سره سم بالاحصار ونیول سو، دښمن، بالاحصار په بشپړ ډول خوشې کړی وو؛ د سهار له پینځو بجو 

 مخکې ټول بالاحصار زموږ لاس ته ولوید. 

تنه افسران او  ۱۸ –تنه بومي سرتــېــري ووژل سول  ۱۱تنه له لاسه ورکړل ــ شپږ تنه اروپاییان ول او  ۱۷موږ  "

تنه په ښار کې دننه ووژل سول  ۵۱۴تنه. په افغانانو کې  ۱۸۲تنه بومي ټپیان سول: ټول ټال:  ۳۰او  تنه اروپاییان ۱۱۷

تنه  ۱۶۰۰ځواک له پلوه ووژل سول؛ ۀ تنه له ښاره دباندې د سپار ۱۰۰په دغه شمــېــر وژل سوي کسان خښ سول او »

سته. د دې ځای له نیولو ۀ کلي معلومات په لاس کې نــاسیران ونیول سول خو د افغانانو د ټپیانو د شمــېــر په هکله اټ

تنه  ۲۰۰د پلي ځواک یوه لیوا ، د شاه د ځواک   (د بنگال د شپاړسم بومي ځواک)وروسته د توپچي ځواک یوه ډله، 

 په بالاحصار کې پریښودل سول. ۀ سپار

ویشتم پلي بومي ځواک ډله ۀ بنگال د اوو ز کال په ناڅاپي پــېــښو کې د۱۸۴۱څو موده وروسته دا ځواک بدل سو او د "

ـې په اړه ۀ ئسوې او نـۀ د بالاحصار په گارنیزیون کې وه، په بالاحصار کې د بیارغاونې په هکله هیڅ چارې تر سره نـ

د کوم اقدام په پام کې ونیول سو. د نوامبر په شلمې باندې دښمن بیا راڅرگند سو او د ډسمبر د میاشتې په شپاړلسمې نیټې 

ـې اړ ایست چې له ئدښمن ځواک چې د ښار د خلکو مرسته اوملاتړ ورسره وو ښارته ننوت او د بالاحصار گارنیزیون 

بالاحصاره ووځي. گارنیزیون باندې د سختو شپو ورځو لړۍ پیل سوه، دوی امر وسو چې درې ساعته پیرې او گزمې 

پونده  ۲یده، د ځان د تودولو او پخلي لپاره یوازې درجو ته وغورځ ۱۴دې وکړي. د ترمامیتر درجه له صفر کښته 

سپاهیان مو له کاره "لرگیو ته اجازه ورکړل سوه او خوراک هم باید نیمایي کړي. د گارنیزیون یو افسر وایي چې 

غورځیدلي دي او که دښمن په گارنیزیون باندې یو ناڅاپي برید وکړي کولای سي له کرسمس وروسته هره ورځ چې 

وږ څخه دا گارنیزیون نیولای سي. گارنیزیون وکولای سول د مارچ تر شپږمې نیټې پورې پښه ټینگه کړي، وي، له م

واوره چې د سرتیرو د اوبو لپاره یوازینۍ سرچینه وه هغه هم ویلي سوه او د خوراک توکو زیرمې هم خلاصې سوې ، 

سول، د دسمبر د میاشتې په اوومې نیټې د دښمن یو همدا لامل وو چې سرتیري له بالاحصاره ووتل په ښار کې دننه دیره 

په لسمې نیټې ۀ. ـې وواژئـې چې لاس ته ورغی ځای پر ځای ئـې تلاشي کړل او هر څوک ئغلچکی برید وسو، کورونه 

ـې له یوې مخې په همدغو کورونو کې ووژل. نورو ئټول ژوندي پاتې سوي په دوه وو کورونو کې راوستل سول او ټول 

کې ځانونه  شمس الدین خان ته تسلیم کړل؛ له افسرانو سره ډېــر زشت او وحشیانه چلند وسو، ۀ د شپې په تیارسرتیرو 

 ۳۲۷نو ۀ ـې ونیوئسپاهیان په مرییتوب وپلورل سول او یا ووژل سول خو کله چې جنرال نات پرمختگ وکړ او غزني 

 "ـې بیرته لاس ته راوړل.ئتنه سپاهیان 

ختگ سره سم دښمن له جگړې پرته له ښاره ووت، پر ښار باندې له برید څخه یوازې یوه ورځ د جنرال نات له پرم

بــل ټکي څخه ۀ مخکې کوچنۍ او اتفاقي پــېــښې رامنځته سوې؛ جنرال نات وړاندیز وکړ چې پر ښار باندې باید له یو

وي چې د جگړن سندرز د راپور یو پورې ۀ ، دا به گټور او په زړۀټکی وکاراوۀ برید وسي او سر. ج. کین همدغـ

وړاندیز سوي برید کې گډون درلود: ۀ تخلیص راواخلو، جگړن سندرز چې د استحکام افسر وو د جنرال نات په همدغـ

محافظین یا گارد د تحفظ او د کمپ د عامو چارو د سمبالولو لپاره وي؛ نورو دومره بوخت ساتلي  ول »نوموړی وایي: 

مار څو تنه د محاصرې د چارو لپاره د لاسرسۍ وړ ول. له دې کبله جنرال پریکړه وکړه چې چې یوازې د گوتو په ش

ټکي تمرکز وکړي او د محاصرې ۀ ضایع کوي او له موجوده کسانو څخه په گتې اخیستنې دې په یوۀ نور دې وخت نـ

هدایاتو ته په اشارې سره استحکام همدغو .« »ټکي څخه تر لاسه سيۀ یوۀ لپاره به ورته په ډاډمنه توگه تحفظ له همدغـ

په خط الرأس کې یوه بطریه دې د حصار دیوالونو ۀ وړاندیز وکړ چې د ښار په شمال کې د بلال له کلي مخکې دې د غر

پوندې  ۱۸یارډو په لیري والي جوړه سي. له بطریې څخه هیله دا وه چې په  ۳۵۰ته له تر ټولو نېــږدې ټکي څخه د 

نازکه جناح تر اور لاندې ونیسي او په څو ساعتو کې به  حصار د ښار له لویدیځ دیوال سره وصل  توپونو به د دیوال

سي. د توپچي ځواک په سپک اور سره به د حصار مدافعه له همدې ټکي څخه تس نس سي، د تــیرکښ لرونکي دیوال 

سوي ټکي څخه به تر شدید جناحي اور له کرښو څخه چې زموږ د برید ډله  تر اور لاندې نیولی سي د بطریې له غوره 

پناه ځای د خندق په غاړه کې د خاورو کواړۍ ده چې د نفوذ د ۀ لاندې ونیول سي. د برید د پرمختگ ډلې ته ډېــر ښـ

 ټکي په مقابل لور کې ده. 

اوبو »برید دې د پر دې برسیره وړاندیز وسو چې اساسي برید باید د دوه وو نورو بریدونو ملاتړ له ځان سره ولري، یو »

ـې پر لندې ځمکې باندې د ډبرو پخې ئدواړه پیاوړې جوړې سوي دي او مخې ته )منفجره کولو هڅه وي [ 1« ]د دروازې

کابل دوازې ته نېــږدې د ضعیف ټکي پیاوړي او بل ټکی د  (لارې دي چې د د دروازو له مخې له دباندې راغلي دي

 څخه به د توپچي ځواک د اور ملاتړ هم ولري.ۀ کول دي چې له غر

جنرال دا پلان منظور کړ او د سپتمبر د میاشتې په پینځمې د ترغوني ماښام په مهال یوه کاري ډله چې له نقب  » 

وه د بطریې په کار باندې پیل وکړ. د سپتمبر د شپږمې تنو څخه جوړه  ۱۶۰کې د مستقرې لیوا له ۀ کیدونکو او په غر

په خط الرأس کې ځای پر ځای سو ؛ په کار کې ډېــر ۀ نیټې د سهار په څلورو بجو د دې ډلې محافظتي پوښښ د غر

پونډه او د هاویتزر توپونه په موقعیت کې ځای پر ځای کړو؛  ۱۸پرمختگ وسو؛ اوس مو کولای سوای چې څلور میله 

 و ځواکونه چمتو سول چې د ورځې په اوږدو کې اور پیل کړي. اوس م

پر لور چې زموږ موقعیت وو د فتیله یي توپکو یو ۀ د سپتمبر د میاشتې د ماښام په لومړیو کې له بالاحصار څخه د غر»

ۀ ي سول. د تیارشمــېــر توند او شدید ډزونه وسول خو دا ډزونه په تدریج سره غلي کیدل او د شپې پر لسو بجو بیخي غل

ماښام پر مهال ولیدل سول چې د دښمن پلی ځواک د اوبو دروازې ته نېــږدې سوی او له سیند څخه پورې غاړه اوړي؛ 

ـې پر کاري ډلې باندې د شپې له پلوه برید وو؛ خو د شپږمې نیټې په سهار باندې ډاډه سوو چې ئگومان کیده چې موخه 

ورځې روښنایي خپره سوه استحکامچي بریدمن نارت په همدې ساعت کې د اوبو بالاحصار تخلیه سوی دی. کله چې د 

 ـې کړه چې تخلیه رامنځته سوې ده. ئدروازه له کوم مقاومت پرته ونیوله  او ثابته 

 دا امر جگړن سندرز پلی کړ.  –په دې پسې جنرال نات امر وکړ چې بالاحصار دې ونړول سي 

له غزني ته راغلل یعنې د اپریل په میاشت کې سر دونالد ستیوارت هغه مهال ورته ز کال کې برتانویان دوه ځ۱۸۸۰په 

ـې د کابل پر لور مارش درلود او بیا د آگست په میاشت کې سر فریدریک رابرتس هغه ئراغی چې له کندهار څخه 

په گاونډ کې افغان ـې د کندهار پر لور مارش درلود. په لومړي ځل کې د ښار ئورته مهال راغی چې له کابل څخه 

 کړ.ۀ ځواک ته ماته ورکړل سوه، او په دوهم ځل کې زموږ د لښکر پر وړاندې چا مخالفت ونـ

سي کولای د ۀ له دې چې غزني له شمال لویدیځ لوري تر مسلط تــېــر رس لاندې راځي له دې کبله به هیڅکله ونـ

؛ خو له دې سره سره د غزني موقعیت خپل معاصر اروپایي لښکر د برید پر وړاندې دې مقاومت وکولای سي

ستراتیژیک اهمیت لري چې له لویدیځ لوري د دښمن د پرمختگ پر وړاندې دفاعي کرښه لري او یا له ختیځ لوري 

مهاجم ته دا موقعیت په لاس ورکوي چې په ټول افغانستان باندې تسلط ولري. د دې مقالې د اوږدیدو په هکله زه بخښنه 

ز کال د اپریل د میاشتې راپور رااخلم چې سر دانالد ستیوارت دفتر ته ۱۸۸۰د  [2] «تورن لرمیني آر. اي.» غواړم ؛ دلته د

 ـې لېــږلی دی: ئ

د دې ټکي په پام کې نیولو سره چې له جغرافیوي اړخه او د تشریحاتي منظر له اړخه د غزني موقعیت او حالت په »

چې نور اضافي معلومات غیر ضروري بریښي، یوازې دا ټکی د هکله مشرح معلومات موجود دي، داسې ښکاري 

یادونې وړ دی چې د سمندر له سطحې څخه د غزني د لوړوالي په هکله ویل سوي معلومات د څو سوو فیټو په زیات 

حصار د ویلو سره اضافه اټکل سوي دي او د بالاحصار د دیوالانو پارامیتر یا محیط ټولټال په پخوانیو راپورنو کې د بالا

یارډه دی چې په دې کې د  ۲۱۱۵یارډه ویل سوی وو، له دقیقې ارزونې وروسته دغه لویوالی  ۱۷۵۰دیوال په گډون 

دی شامل. له څو جزیي او کوچنیو استثناأتو پرته چې له دې وروسته به ورته نغوته وسي داسې ۀ حصار دیوال په خپله نـ

تقریباً تــېــرو څلویښتو کلونو کې د نویو ودانیو او د ترمیماتو په بڼو کې ښکاري زموږ د لومړي اشغال له مهاله یعنې په 

ـې د کنډوالو او د تخریب کیدلو په حالت کې دي. یو کنډواله حصار، او ئدي تر سره سوي؛ او په دې توگه ټول ۀ نـ

د نړیدو په حالت کې پرده کنډوکپر مات مات مورچلونه،  د برجونو چاودیدلي دیوالونه چې د نړیدلو په حالت کې دي، 

یي دیوالونه او په خټو او چقړو ډک خندق ټولې هغه نښې دي چې اوس د غزني بالاحصار ته ورپاتې دي، هغه حصار 

 « چې یو وخت ډېــر پیاوړی او نامتو حصار وو.

ت یا رخنه اوسمهال په لویدیځ مخ کې د حصار د توپونو د ایښودلو له مورچل څخه تر اساسي خندق پورې یو شکس»

موجوده ده؛ او هم د سویلي مخ په دوه وو ځایونو کې دا شکست سته چې د پرده یي دیوالونو د یوې برخې د نړیدلو له 

کبله سته او داسې په ضعیف ډول ترمیم سوي او دومره آسانه لاسرسی ورته شونی دی چې د عملي رخنو له ټکیو څخه 

ۀ ـې نـئډلگی په جبلونو او نورو وسایلو ورباندې وخوت او هیڅ تلفات د څو دقیقو په اوږدو کې د نقب کیدونکو یو 

وای بیا هم دلته باالنسبه قوي ۀ درلودل ځکه چې دلته جناحي برجونه کڼدواله او بې کاره دي. حتی که دغه ټکي هم نـ

اومت لري خو له پرده یي دیوالونه سته چې پرته له دې چې ونړېــږي د څو کڅوړو باروتو د چاودنې پر وړاندې مق

چاودونو وروسته کولای سي لږ و ډېــرې رخنه او د نفوذ ټکي په لاس ورکړي. په حقیقت کې دا د یو شمــېــر دیوالونو 

فلک وهلی او خوار حالت دی چې د صحرایي توپچي ځواک یوه بطریه به وکولای سي په کې رخنه پیدا کړي خو لږو 

 «مهماتو ته به اړتیا ولري.

و پر مخونو د پوښښ اصلي خښتې او ډبرې په عام ډول د دیوالونو او برجونو له مخو لویدلي دي او په دې د دیوالون»

ـې له ئـې رالوڅې سوې او د هوا په معرض کې واقع سوي دي او د دیوال اساسي پریړوالی ئسره له خټو جوړې پخسې 

هال لا ډېــر سوی چې شا ته د ښار د یو شمــېــر ـې تر ډیره نری کړی دی ؛ دا نری والی هغه مئلاسه تللی او دیوال 

وگړو لپاره د استوگنځایونو د پناه او تحفظ لپاره محافظتي دیوال او مورچل بې پناه سوی دی او تشه په کې رامنځته سوې 

 «ده. 

                                                           
2
 -Captain Larminie, R.E  

استثناء گردي دیوالونه هماغسې چې په همدې نوم په پخوانیو راپورونو کې یاد سوي دي د حصار د مخ له برخې په »

ً له یوې مخې تري تم سوي دي چې ظاهراً له پورتنۍ برخې سره یو ځای لاندې خندق ته ورغورځیدلي یا  تقریبا

 «ـې تشه رامنځته کړې چې د یوې مانع په توگه لږ اهمیت لري.  ئراښوییدلي دي او په دې سره 

لږ کوي؛ د حصار د ۀ میت تر دې نور نـحصار په توگه د غزني اهۀ هرڅومره چې ډېــر نور تخریب هم وسي خو د یو»

جوړښت ډېــرو معایبو ته په کتنې او د حصار د موقعیت په پام کې لرلو سره چې له هر لوري ورباندې اور مسلط کیدای 

ـې په نړولو کې ئسي ورکولای او یا ۀ سي که هر څومره حصار بیرته ټینگ ترمیم هم سي بیا هم ورته حقیقي اهمیت نـ

 «سي تللای. ۀ سه نـوخت هم له لا

حالت کې دی او خندق په خټو او چقرو ۀ شمالي مخ: د نورو مخونو په پرتلې لږ وروست سوی دی. گردی دیوال په ښـ»

ً ښـۀ نـ ـې په ډېــریو ځایونو کې نړیدلی دی او دا ئحالت کې دی خو دننه ۀ دی ډک سوی. مورچل لا تر اوسه په نسبتا

ه د ډزو لپاره له راوتلي ځایه څخه محروموي؛ د حصار د دیوالونو نورو مخونو ته ځای له سکوب یا د مورچل مخې ت

کورونه ودان سوي دي چې په دې توگه دا مخونه بې گټې گرځوي. د کابل دروازه ظاهراً پاکه سوې ښکاري او تر ډېــره 

حالت کې دی. د دې مخ ۀ بتاً ښــې هم په نسئحده ترمیم سوی ده،  ځکه دا دروازه موږ الوزولې وه او محافظتي دیوال 

ـې نسبتاً په عالي حالت کې ئدي لوڅ  سوې؛ یو شمــېــر برجونه ۀ ـې لا نـئسوي دي خو د باندني مخ ۀ دیوالونه وراستـ

 «لري. ۀ دي، خو له دننه د مورچل د ویجاړ حالت له کبله دا مورچل د دیوال له اړخه کوم حقیقي ټینگوالی نـ

ردی دیوال تری تیم سوی دی، او د منفرد گردي دیوال ډډې ډېــرې لویدلي چې ختل ورباندې آسانه دلته گ -ختیځ مخ: » 

ـې مخامخ خلاصېــږي او د ئدي. په دې مخ کې د کندهار یا د بازار دروازه کې یوه گنبدي ودانۍ ده چې د دروازو مخه 

دنۍ دروازې په ښیو زاویو کې واقع ده. د کندهار د دي چې هلته داخلي دروازه د لومړۍ یا بانۀ کابل د دروازې په شان نـ

لري. د دې دروازې ۀ دروازې مخې ته یو نړیدلی برج او پرده دیوال دی چې د محافظت د موخې لپاره کافي لوړوالی نـ

 یاردو په اوږدوالي ډک سوی دی. د دې مخ دیوالونه تخریب سوي دی؛ په دیوال کې یوه نسبي ۱۵مخې ته خندق د تقریباً 

چاوده ترمیم سوې ده، سره له دې ؛ دا دیوال تر اصلي لوړوالي پورې لوړ سوی دی خو بیا هم نری دیوال دی او پرته له 

 «چې د ودانیزو چارو مواد په کې وکارول سي له ماتو خښتو، کوچنیو ډبرو او خځلو جوړ سوی دی. 

دی چې په ټول حصار کې تر ډېــره روغ رمټ پاتې د دې مخ او د سویلي مخ تر منځ  لوی برج یا مورچل هغه ځای »

ـې دا برخه ئوروسته ۀ سوی دی ؛ ډېــره شوني ښکاري کله چې د غزني د حصار اصلي ډیزاین بشپړ سو له هغـ

ـې یوازې یو ئـې تر ډېــره عالي ده خو له دې چې پورتنۍ برخه ئورباندې زیاته کړې ده. د خښتو کار یا خشت کاري 

 «چې کوټې هم په کې ودانې سوې دي د دې برج پیاوړتیا د واقعیت په پرتلې ډېــره ظاهري ده. نری دیوال دی 

ـې لویې لویې تشې ئدا مخ د دفاعي ځواک له اړخه په ډیر اسکیرلي حالت کې دی. دوه پَرده دیوالونو  -سویلي مخ: »

ه نوم یو شی دی او بس. گردي دیوالونه په فیټو په لوړوالي ډکې سوې دي چې یوازې د دیوال پ ۲۰یا  ۱۵درلودلې چې د 

بشپړ ډول تري تم سوي دي او خندق چې دلته له دیوالونو څخه د پام وړ لیری والی لري یوازې یو کم عمقه غوچوړی 

دی؛ دلته د دیوالونو تهدابونه چې د خندق د ژۍ له سطحې څخه لږ پورته دی له خندق څخه تر دیوال پورې آسانه مخ په 

د اوبو »یا  «کانـې»اندې جوړ سوي دي. په دې مخ کې برجونه تر ډېــره چاودیدلې او راغورځیدلي دي او ځوړ ځای ب

لري؛ او د کندهار د دروازې په شان، مخامخ د ښار ۀ هم خپل برجونه له لاسه ورکړي دي ؛ پرده دیوال نـ[ 3« ]دروازې

دو والي په بشپړ ډول ډک سوی دی. رویه کاري چې د ـې خندق د څو یارډو په اوږئپر لور خلاصېــږي او په مخې کې 

تقریباً تری تم سوی ۀ ـې د رسیدلو محافظت کاوئغزني د سیند د ښۍ غاړې خوا ته موجوده وه  او د دې دروازې مخې ته 

اتې فیټو لوی والي یوه غونډۍ له څو جناحي دیوالونو سره لا تر اوسه پ ۲۶په  ۴۰فیټو په لوړوالي او د  ۶دی یوازې د 

 « دي.

: دا مخ خپل ټول قوت او پیاوړتیا له هغو سرځوړو ځایونو څخه اخلي چې دیوال ورباندې جوړ سوی دی، له لویدیځ مخ»

سته، نو دیوال په څو څو ځایونو کې سوری سوی دی او په حصار کې دننه کوم ۀ دې چې دلته خاورینسپر یا پناه ځای نـ

رونو لپاره د کړکیو په شان دي. په همدې مخ کې د رخنې لپاره ځای سته کورونه چې جوړ سوي دي دا سوري د دغو کو

 « چې مخکې مو په هکله خبرې وکړي دا رخنه له حصار څخه نیولې همداسې کښته راغلې ده.

ـې احتوا کړې ده چې د ټینگې ځمکې پر سر جوړ ئفیټو ساحه  ۱۵۰فیټو په  ۹۰ارگ: دا یو کور دی چې انگړ لري او د »

ۀ ز کال را وروسته چې د حصار دیوالونه په چاودیدونکو توکو ونړول سول هیڅ بل کار ورباندې نـ۱۸۴۲له سوی دی، 

ـې برنډه او ښیښه ئلري. د برجونو په منځ کې یو برج ۀ دی سوی. نوۍ ودانۍ تــېــرکښونه او یا نور مدافعوي ځایونه نـ

 «لرونکي کړکۍ لري. 

فیټه ژوروالی لري؛  ۷۳فیټه او شپږ انچه دی او  ۴رول سوي دي، د څاه قطر : د څاه د منځ دیوال کې خښتې کاڅاه»

 « سته.ۀ فیټو په ژوروالي اوبـ ۲اوس مهال په څاه کې د 

فیټه پریړوالی لري دننه یوه ودانۍ لري، دا ودانۍ څو  ۳یا  ۲فیټه لوړوالی او  ۲۰: یوه مستطیلي محوطه چې وسلتون»

 لري. په وسلتون کې د موندل سویو وسلو او مهماتو اندازه ډېــره لږ وه.ۀ ـگنبدۍ لري او چنداني پیاوړتیا ن

ـې په خپل اوسط قطر ئـې برنجې یا برونز ول؛ څلور توپونه ئتوپونه: موندل سوي توپونه په شمار کې لس ول چې ټول »

 «ـې درې پونده ول. ئانچه ول او شپږ نور  ۳کې 

دی موندلی چې سړکونه ۀ ـې نـئیوه ټولگه یا مجموعه ده او د دې ارزښت  : یوازې د خوارو او اسکیرلو کورونوښار»

 .«ـې ځانته نومونه ولريئاو کوڅې 

ز کال د اپریل په میاشت کې د ښارگوټي د شمال ختیځ په تقریباً یو مایلۍ کې موقعیت درلود. د ۱۸۸۰برتانوي کمپ، د 

ـې چې د ښارگوټي سویل لویدیځ لوری ئتــېــر سوی دی او کوز ښارگوټي لویدیځ گوټ ته نېــږدې د سیند له پاسه یو پلُ 

جوړ سوی ۀ له سره د کندهار سړک تــېــرېــږي. اول الذکره پل ډېــر ښـۀ کــېــږي یو بل پل تــېــر سوی او د همدې پــلـ

ۀ ني گارنیزیون د سپارکې د غز( ز کال کې۱۹۰۶)دی چې د توپونو د تــېــریدلو وړتیا لري. باور دا دی چې په اوسمهال 

ز کال ۱۸۸۲د )خاصه داران لري.  ۴۰۰بطریې او  ۳، د پلي ځواک «غرني او صحرایي»توپونه  ۱۵ځواک یو غنډ، 

 (چاپ، کرزن، آی. بي. سي

                                                           
3
 -Kaneh or Water gateway 

مایلۍ کې په یوې کوچنۍ درې کې له درېو  ۱۴شمال لویدیځ په  –ژ: دا د غزني د شمال  –د غزني سیند  :غزني روډ

و سیند دی، دا ویالې پخوا یو بل ځای کې له یو بل سره یو ځای کیدلې او د مختلفو بسترونو په منځ کې ویالو څخه جوړ ی

 به تري تم کیدلې. د اوبو دغه بهیرونه دا دي: ۀ ـې خړوبول او اوبـئبهیدلې چې نوي پټي به 

 

 گردنِ مسجد له شمال ختیځ لوري ۱

 له سویل لویدیځ لوري «یعنې سر ِ آب»باریک آب  ۲

 له شمال لویدیځ لوري Shimiltu شملتو ۳

 

ـې ورڅخه ئمخرج کې سره راټول او اوسنی سیند ۀ غزنوي محمود دا ټول بهیرونه په یو»ښاغلی براد فوټ وایي چې: 

 ۵فیټه ژور وي او په هره ثانیه کې د  ۲فیټه ارت او  ۲۰ځایه دا سیند بهېــږي چې په وچ فصل کې جوړ کړ. له همدې 

د سنگ کاری یو دیوال دی چې د ډبرینې درې په « بندِ سلطان»فیټو گړندیتوب لري. په پسرلي کې سیند ډېــر لویېــږي. 

 ۲۰ـې د ئیارډه وو او لوړوالی  ۳۰۰ـې  ئوالی خولې کې جوړ سوی دی. کله چې د اوبو د بند چارې بشپړې سوې لوی  

فیټو تر منځ وو. په مني کې کله چې د قلبې چارې بشپړې سي او نور اوبو  ۷او  ۶ـې د ئفیټو پورې او پریړ والی  ۳۰تر 

ټولو ډېــر ډکه سي او تر  فیټو په ارتوالي په اوبو  ۶۰۰وي د بند مفر یا د اوبو د وتلو ځای بند سي او دره د ۀ ته اړتیا نـ

د بند ۀ خلاصه سي او اوبـ ۀفیټو ته ورسېــږي. په پسرلي کې کله چې کښت و کار پیل سي د بند خولـ ۳۰ـې ئژوروالی 

چمتو کوي چې ورته اړتیا وي. دا سیند د غزني له ښاره د ۀ له څو مخرجونو څخه وځي او ټولې هغه فصلې اوبـ

مایلو مزل  ۱۲یا  ۱۰رسوي ؛ له ۀ و د اوبو لگولو ډېــریو نهرونو ته اوبـتر منځ تــېــرېــږي ا[ 4« ]ناني»او  «شلگهر»

په  [5] «کوغ هلال»او  «پناه»وروسته د اوبو اندازه ډېــره لږ کــېــږي ؛ د سیند غاړې ستوغې کــېــږي. ورپسې دا سیند د 

ستوگنې سیمې کې تر ډېــره په مالگې تر منځ بهېــږي؛ سیند په دې متروکې او ناا [6] «دوکوي او آب بند»لویدیځ کې د 

مشبوع کــېــږي او د آب ایستاده جهیل ته ورغورځي او یو عجیب حالت رامنځته کــېــږي. هغه کبان چې سیند له ځان 

کــېــږي او د ۀ سره له پورته برخو راوړي دي کله چې د اوبو دې مالگینې برخې باندې ننوځي ناروغه کــېــږي او مړ

 (براد فوټ، آی. بي. سي. جانستن)ولو پړاونو کې دا کبان په آسانۍ سره په لاس نیول کیدای سي. ناروغۍ په ټ

 (وگورئ: د هزاره جاتو په هکله پوځي راپور :لومړۍ برخه): غزني هزاره

 ختیځ په تقریباً په شمال لویدیځ کې او د غزني د سویل [ 7« ]شیوک»: دا د «ن» ۶۹ – ۲۱، ۳۳ – ۳۰: غلجي: غلزي

، ۳۳ – ۴۲په سیمې کې د گردیز په شمال ختیځ کې به [ 8« ]توتاخیلو»مایلۍ کې یو کلی دی. په دې نوم یو بل ځای د  ۱۰

 کې موقعیت لري.  «ن» ۶۹ – ۲۹

د وگړو یوه له شماره  –بولي « غلزی»ـې ئبولي او پردي خلک  «په جمعي ډول غلجي »غلجی چې ځان  غلزي:

ـې ئلور ته خوره وره قبــیله ده؛ ویل سوي چې په عام ډول په داسې سیمې کې استوگنه ده چې په سویل کې وتلې او هر  

 -Shilghar and Nani 

5
 -Pannah and Khogh Hilal 

6
 -Dokuvi and Abband 

7
 -Shewak 

8
 -Tutakhel 

ـې د کابل سیند واقع دی. ئـې د سلیمان غرونه او په شمال کې ئـې گل کوه، په ختیځ کې ئقلات غلزایي، په لویدیځ کې 

ړي، په ختیځ کې دوی د گومل څانگو ته راکوزېــږي، او دوی په ډېــریو ځایونو کې له همدغو حدودو یا کرښو څخه او

په شمال کې په ډېــریو ځایونو کې د کابل له سیند څخه تــېــرېــږي او د کابل د سیند د اوبو د بهیر په اوږدو کې مخ په 

مایله  ۱۰۰ه او مایله اوږد ۳۰۰ختیځ خپرېــږي او لږ تر لږه تر جلال آباد پورې رسېــږي. دا سیمه په سویلي برخه کې 

 مایله ده.  ۳۵ارته او په شمال کې 

ۀ کې تر ډبرین پلـ [9« ]آسیا هزاره»ټول مسافرین په دې موافق دي چې د غلزیو سویلي حد د کندهار د سړک پر غاړه په 

مایلۍ کې راځي. موږ پوهېــږو چې معروف تر ډېــره په بارکزیو پورې  ۱۲پورې دی چې د قلات غلزایي د سویل په 

[ 10« ]پوتي»اړه لري چې دا د غلزیو حد ته زښت ډېــر نېــږدې دی.  له کویټې څخه تر غزني پورې د لارې په اوږدو کې 

سته. له همدې ۀ وروستـنـی کلی دی چې بارکزي دراني په کې استوگن دي. له دې ځایه ورهاخوا د څو مایلو لپاره کلي نـ

د سیمې په [ 11« ]لووانا» ل پورې یوه کرښه وایستل سي او له دې ځایه دڅخه د معروف تر شما «آسیا هزاره»کبله که له 

[ 13« ]دوماندې» د سیند په اوږدو کې تر «کندر»د یو ځای کیدنې تر ټکي پورې او بیا د [ 12« ]کندر –قندیل »شمال کې د 

 پورې ورسول سي نو موږ ته به د سویلي حد یو انځور په لاس راکړي.

څخه د حد کرښه د گومل سرچینو ته نېــږدې د خروټو د ټولې سیمې په گډون د شمال او شمال ختیځ پر  «دوماندي»له 

لور پر مخ ځغلي. له دې ځایه وروسته دا کرښه د سلیمان د غرونو د څوکو په اوږدو کې خپل پرمختگ ته دوام ورکوي 

په استثناء چې له زرمت څخه د ځاځیو تر [ 14« ]ېدر»ځای یعنې ۀ او د ځدراڼو او منگلو له سیمو څخه په منگلو کې د یو

  سیمې پورې یو کوتل دی تــېــرېــږي.

د غلزیو او د ځاځیو تر منځ حد په نښه کوي او په دې توگه دا کرښه له اساسي [ 15« ]ځاځیو تهاڼه»د کورم پر لارې د 

 غرنۍ لړۍ ورهاخو اوړي. 

پورې په شا ځي او له هماغه ځایه د غلزیو ۀ لې ده تر سپین غرله همدې ځایه هغه څپه چې د ځاځیو تهاڼې پورې رسید

تر شمالي ډډو پورې لوړې برخې ساتي؛ له دې ځایه د احمد ۀ کرښه ختیځ ته تاوېــږي او تر جلال آباد پورې د سپین غر

ـې د ئي؛ بله څانگه لنډ واټڼ لپاره ځان د کونړ تر درې پورې رسوۀ زیو یوه څانگه د کابل له سینده تــېــرېــږي او د یو

 الینگار او د تگاو د سیند د یو ځای کیدنې تر منځ د کابل له سیند څخه پورې غاړه اوړي. 

د غلزیو حدود جگدلک ته نېــږدې د کابل تر سیند پورې رسېــږي، په حقیقت کې د کابل د سیند ټولې غاړې په ځان کې 

آسیا »نگلاخ تر غرنۍ لړۍ پورې تعقیبوي او له دې ځایه له رانغاړي او د سیند سویلي غاړه د سیند تر سرچینې د س

پورې کوزېــږي چې ۀ سره موازي د گل کوه غرنۍ لړۍ تعقیبوي او بیا د کندهار پر سړک باندې تر ډبرین پلـ «هزاره

چې موږ دا کرښه له همدې ځایه پیل کړې وه. زما موخه دا نه ده چې ووایم دې ټولې سیمې کې یوازې غلزي میشت دي 

ـې تر نورو زښت ډېــر او بې شماره دی، دې سیمې کې دلته او هلته وردک، بارکزي، هزاره گان، تاجیکان او ئشمــېــر 

                                                           
9
 -Asia Hazara 

10
 -Poti 

11
 -Lowana 

12
 -Kandil -Kundar 

13
 -Domandi 

14
 -Dara 

15
 -Jaji Thana 

نور هم خپلې ځمکې لري؛ خو له دې سره سره بیاهم غلزي په دې حدودو کې البته له په خپله له کابله په استثناء، نفوذ او 

 د تسلط لوړ واک لري.

 

په لاندې ډول شرحه کړي دي؛ مک  «مک موهن »چې تر دې ځایه په تقریبي ډول روښانه سول تورن د غلزیو حدودو 

 موهن اوس سر، جگړن اې. اچ دی :

 (د ژباړونکي یادونه: زه یوازې د ژباړې امانت ساتم او قضاوت لوستونکو ته سپارم.)

، شاه حسین په قوم تاجیک "نامشروع زوی"زوی یا د شاه حسین ۀ اعقاب دي؛ غل زوی یعنی د غلـ "غل زوی"غلزي د »

 «بیــټــني»یا  «بیټ»د  «بي بي متو»له پښته غل زوی وزېــږید،  «بي بي متو»او د غور قومي مشر وو، د شاه حسین او 

شیخ »درې میاشتې وروسته پیدا سو. ۀ بولي چې د شاه حسین او بي بي متو له واد "غل زوی"ـې ئلور وه او د دې لپاره 

دی. بي بي متو یو زوی درلود، ۀ ملت ستر اجدادي نیکــ "ژ –پښتون " ا بټان د قیس دوهم زوی وو او قیس د افغانبیټن ی

د دې سترې قبــیـلې د سترو او ډېــرو څانگو د شجرې د  "(لوهانه"وگورئ: )ـې لوی وو ئـې ابراهیم وو، کورنی نوم ئنوم 

بولي توپیر لري. لاندنۍ شجرې  د پینځو کالو د پلټنو پایله ده چې موږ  له پښته "غل زوی"مؤثقیت په هکله  چې ځانونه د 

د دې قبـیـلې له بې شمــېــرو ډاډمنو او هوښیارو غړو څخه راټول کړي دي. زه دې ته مؤظف سوی یم چې د خپلې پلټنې 

نېــږدې استوگنې دي. د ډېــر  لمنه د دې قبـیلې په هغو څانگو پورې رالنډه او محدوده کړم چې د برتانیې اوسني قلمرو ته

لیرو پرتو څانگو په هکله چې زموږ له سرحد سره ډېــره لږ اړیکه لري ما یوازې په هغو شته وو معلوماتو باندې لږ 

 اضافات راوړي چې په گزیترونو کې ثبت سوي دي. 

نومېــږي او اساسي څانگې  «برهان»او  «توران»د غل زوی له پښت څخه د قبــیـلې دوه څانگې رامنځته سوي دي چې »

 ـې په لاندې ډول دي: ئ

ډېــر شک موجود دی چې ناصر او خروټي دي خالص غلزي وي. دوی په خپله ادعا کوي چې خالص غلزي دي خو »

نور غلزي د دوی دا ادعا ردوي. داسي ښکاري د خروټو او ناصرو د پښت اجداد دې یوازې د توران، هوتکو او 

 «اوسیدلي وي. «همسایه گان»توخیانو گاونډیان 

گو کې سلیمان خیل تر ټولو ستره او مهمه څانگه ده ؛ سلیمان خیل او علي خیل دواړه د برهان د د غلزیو په ټولو څان

څانگې په برخو کې تر ټولو مهمې برخې دي. د دغو څو څانگو بشپړه شرحه د هوتکیانو، توخیانو او تره کیانو تر 

کندهار په ولایت پورې اړوند دي. لمسدن اړوندو سرلیکونو لاندې په پینځم ټوک کې راغلي دي ځکه دوی لږ و ډېــر د 

 د توران څانگه په لاندې ډول ویشي :

 

 نور بیا

 په دغو څانگو ویشل سوي دي :« اوهتک»
 

 ،لاندی د ښاغلی آریا صاحب په آرشیف کی د لمړی ټوک، دوېم ټوک لینک قدرمنو لوستونکو! تاسو تر دغه یادونه:
 .شئټولي برخي لوستی  ، او د پنځم ټو:کټوڅلورم  ،دریم ټوک

